
51. Id-Daħla 
 

 

Qed jonfoħ il-grigal, u d-daħla ċkejkna 

tilheġ mingħajr mistrieħ: mal-blat tax-xtajta 

tinżel u titla’, u fuq ir-ramel isfar 

timtedd titkagħweġ. 

 

Tqaċċat l-alka mill-qiegħ, u man-nifs tobrom 

iċ-ċagħak tal-plajja, ġol-egħrien iddamdam, 

u fuq l-ilsien tal-blat tixher u xxerred 

raxxa ta’ dmugħ. 

 

Ja qlugħ li għaddejjin fil-bogħod fix-xefaq, 

ara min jersaq lejn id-daħla mgħaddba, 

għax tfarrku fuq il-blat, u biċċa biċċa 

mal-mewġ tiżirgħu. 


